
Polisi Prevent 
 
1.​ Cyflwyniad 
 
1.1 Nod Coleg Cambria yw darparu amgylchedd sy’n parchu ac yn gwerthfawrogi 
cyfraniad cadarnhaol ei holl ddysgwyr a chydweithwyr, gan eu galluogi i gyflawni eu llawn 
botensial a chael budd a mwynhad o’u cyfranogiad ym mywyd y Coleg.  
Mae’r gwerthoedd hyn hefyd wedi’u hymgorffori fel rhan annatod o Gynllun Strategol y 
Coleg ac yn sail i’w hymrwymiad i feithrin cymuned gynhwysol a diogel.  
 
1.2   Er mwyn cyflawni hyn, mae’r Coleg yn cydnabod yr hawliau sylfaenol canlynol i’w holl 
ddysgwyr:   

●​ Cael eu trin ag urddas a pharch 
●​ Cael eu trin yn deg 
●​ Cael eu hannog i gyrraedd eu llawn botensial  

 
1.3​ Mae Strategaeth Agenda Prevent y Llywodraeth yn un o bedair elfen CONTEST, 

strategaeth gwrthderfysgaeth y llywodraeth. Y pedair elfen yw: Erlid, Amddiffyn, 
Paratoi ac Atal. Amcanion Prevent yw; 

 
●​ Mynd i’r afael ag achosion ideolegol terfysgaeth. 
●​ Ymyrryd yn gynnar i gefnogi pobl sy’n agored i gael eu radicaleiddio. 
●​ Galluogi pobl sydd eisoes wedi cymryd rhan mewn terfysgaeth i ymddieithrio 

ac adsefydlu. 

 
1.4​ Mae Deddf Gwrthderfysgaeth a Diogelwch 2015 yn gosod dyletswydd ar 

awdurdodau penodedig gan gynnwys ysgolion, colegau a phrifysgolion i ‘roi sylw 
dyledus, wrth arfer eu swyddogaethau, i’r angen i atal pobl rhag cael eu denu at 
derfysgaeth’. Cefnogir y ddyletswydd statudol hon ymhellach gan y Canllawiau 
Dyletswydd Prevent ar gyfer Cymru a Lloegr (2023), a ddaeth i rym ar 31 Rhagfyr 
2023. 

 
1.5​ Mae’r Polisi hwn yn amlinellu dull Coleg Cambria o sicrhau cydymffurfiaeth â 

gofynion y Ddeddf a Dyletswydd Prevent a’i ymrwymiad i:   
 

●​ atal drwy systemau addysgu a chymorth bugeiliol 
●​ gweithdrefnau ar gyfer nodi a rhoi gwybod am achosion neu achosion a 

amheuir 
●​ cefnogi dysgwyr a allai fod â syniadau eithafol sy'n rhan o ideoleg derfysgol. 
●​ darparu amgylchedd saff a diogel i bob dysgwr yn y coleg, gan gynnwys 

system rheoli mynediad gyda chydweithwyr yn wyliadwrus i unrhyw un sydd 
heb fathodyn adnabod neu sy'n ymddwyn yn amheus 
 

1.6 ​ Mae'r Coleg yn diffinio eithafiaeth fel: "hyrwyddo neu ddatblygu ideoleg sydd wedi’i 
seilio ar drais, casineb neu anoddefgarwch, sy'n anelu at: negyddu neu ddinistrio hawliau 
a rhyddid sylfaenol eraill; neu danseilio, dymchwel neu ddisodli system y DU o 
ddemocratiaeth seneddol ryddfrydol a hawliau democrataidd; neu greu amgylchedd 

goddefol yn fwriadol er mwyn i eraill gyflawni'r canlyniadau hyn." Er mai terfysgaeth 
Islamaidd yw'r prif fygythiad domestig o hyd, mae Coleg Cambria hefyd yn ymwybodol o'r 
risg sylweddol o radicaleiddio i ffurfiau eraill o eithafiaeth, gan gynnwys ideolegau Asgell 
Dde Eithafol (megis eithafiaeth goruchafiaeth pobl wyn) a bygythiadau eraill sy'n dod i'r 
amlwg. 
 
 
1.7​ Mae'r Coleg wedi datblygu diwylliant o ddiogelwch a pharch at ei fyfyrwyr, 
cydweithwyr, llywodraethwyr ac ymwelwyr. Fel rhan o'r ethos hwn, mae'r Coleg wedi 
ystyried y Ddyletswydd Prevent a phwysigrwydd cydweithio rhwng cydweithwyr y coleg, 
awdurdodau lleol, yr heddlu, sefydliadau addysgol eraill, llunwyr polisi a darparwyr iechyd i 
nodi, canfod a diogelu unigolion sy'n agored i niwed ledled y sefydliad. 
 
2.​ Dyletswydd Prevent 
 
Mae’r Ddyletswydd Prevent yn ei gwneud yn ofynnol i’r Coleg: 
 
2.1 Gweithio mewn partneriaeth ag eraill (cydweithwyr, llywodraethwyr, yr awdurdod  lleol, 
y bwrdd diogelu lleol, yr heddlu, gweithwyr iechyd proffesiynol, gweithwyr proffesiynol 
Prevent ac ati) i sicrhau diogelwch myfyrwyr. 
 
2.2​  Asesu risg pob digwyddiad a gweithgaredd, ar y safle ac oddi arno er mwyn nodi a 
lliniaru unrhyw botensial ar gyfer cysylltiad â therfysgaeth, neu ymwneud â therfysgaeth. 
 
2.3​ Darparu digon o ofal bugeiliol a chymorth llesiant i bob myfyriwr a defnyddio 
cyfleusterau ffydd. 

 
2.4​ Cael diogelwch TG effeithiol (gan gynnwys y defnydd o Wifi) a pholisi defnyddiwr 
cyfrifol ar waith. 
 
3. ​ Cwmpas 
 
3.1​ Mae’r Polisi hwn yn berthnasol i bawb sy’n dod i gysylltiad â Choleg Cambria, gan 

gynnwys ond heb fod yn gyfyngedig i: 
 

●​ Bob Dysgwr (gan gynnwys AB, AU DyyG, Cymuned Oedolion, dysgwyr 
Cyswllt Ysgolion a chlybiau a chymdeithasau llais dysgwyr)  

●​ Cydweithwyr  
●​ Gwirfoddolwyr 
●​ Llywodraethwyr 
●​ Pob siaradwr gwadd allanol 

 
3.2​ Mae’n berthnasol i bob un o safleoedd y Coleg, gan gynnwys: 

●​ Canolfannau allgymorth (gan gynnwys y rhai ar safleoedd cyflogwyr) 
●​ Is-gontractwyr (gan gynnwys rhaglenni hyfforddeiaeth, partneriaid cyflenwi) 
●​ Meithrinfeydd a chlybiau Gwyliau (ar ac oddi ar y safle) 

4.​ Dull 
 
4.1​ I sicrhau bod y Coleg yn rheoli risgiau yn y maes hwn a bod Cynllun Gweithredu ar 

waith er mwyn caniatáu i’r Coleg fonitro a rheoli risgiau yn barhaus ac ymdrin yn 
briodol â’r materion sy’n codi.  

 
4.2​ Bydd y Cynllun Gweithredu Dyletswydd Prevent yn cael ei fonitro yn fisol gan Berson 

Diogelu Dynodedig y Coleg gyda diweddariad tymhorol yn cael ei ddarparu i Grŵp 
Diogelu'r Coleg. Mae'r cynllun gweithredu yn sicrhau bod polisïau a gweithdrefnau 
priodol ar waith i helpu i nodi a chefnogi unigolion a allai fod yn agored i niwed a/neu 
mewn perygl a hefyd yn darparu goruchwyliaeth reoli glir o'r gofynion. 

 
4.3​ Mae'r Coleg yn ceisio adnabod unigolion a allai fod yn agored i niwed a/neu mewn 

perygl o fewn eu cymuned yn gynnar, boed yn gydweithiwr neu'n ddysgwr, a sicrhau 
eu bod yn cael cefnogaeth a darpariaethau lles priodol. Bydd cyfrifoldebau'r Coleg o 
dan y Ddeddf yn cael eu rheoli i ddechrau trwy drefniadau diogelu presennol a nodir 
yn y Polisi hwn, a hefyd o fewn Polisi Diogelu'r Coleg. 

 
5.​ Amcanion Dyletswydd Prevent  
 
5.1​ Mae'r coleg yn ceisio amddiffyn ei fyfyrwyr rhag negeseuon radicaleiddio ac 

eithafiaeth dreisgar gan gynnwys, ond heb fod yn gyfyngedig i, y rheiny sy'n 
gysylltiedig ag ideoleg Islamaidd, ideolegau Asgell Dde Eithafol (gan gynnwys 
eithafiaeth goruchafiaeth pobl wyn), a mudiadau eithafol eraill. 

 
5.2​ Mae Prevent yn digwydd cyn i unrhyw weithgarwch troseddol ddigwydd drwy 

gydnabod, cefnogi ac amddiffyn pobl a allai fod yn agored i gael eu radicaleiddio.  
 
5.3​ Bydd hyn yn cael ei gyflawni drwy: 
 

●​ Ymgorffori Gwerthoedd Prydeinig, cydraddoldeb, amrywiaeth a 
chynhwysiant, llesiant a chydlyniant cymunedol, o fewn y cwricwlwm  

●​ Meithrin dealltwriaeth cydweithwyr a myfyrwyr o'r problemau a'r hyder i 
ymdrin â nhw drwy ddatblygiad cydweithwyr, ymgyrchoedd ymwybyddiaeth a 
gweithgareddau ymgysylltu â chymunedau lleol a grwpiau ffydd 

●​ Sicrhau diogelwch myfyrwyr a bod y Coleg ac nad oes unrhyw fwlio, 
aflonyddu na gwahaniaethu yn digwydd yn y Coleg  

●​ Darparu cefnogaeth briodol i fyfyrwyr a allai fod mewn perygl a sicrhau 
mynediad at ffynonellau perthnasol o gyngor ac arweiniad (gan gynnwys 
atgyfeiriadau arbenigol ar gyfer radicaleiddio, ysbrydolrwydd a ffydd, fel 
newid crefydd, gan wahaniaethu rhwng archwilio ysbrydol gwirioneddol a 
radicaleiddio) 

●​ Sicrhau bod myfyrwyr a chydweithwyr yn ymwybodol o'u rolau a'u 
cyfrifoldebau wrth atal eithafiaeth dreisgar.  

 
6.​ Gwerthoedd Prydeinig  
 

5 / 10 



6.1​ Mae’r Ddyletswydd Prevent yn nodi’r Gwerthoedd Prydeinig sylfaenol y disgwylir 
iddynt gael eu hymgorffori yng nghynnwys y cwricwlwm ac yn ethos y Coleg, sef:-  

●​ Democratiaeth  
●​ Rheol y gyfraith 
●​ Rhyddid unigol 
●​ Parch o’r ddeutu 
●​ Goddefgarwch tuag at y rheiny gyda gwahanol grefyddau a chredoau  

 
6.2​ Bydd Uwch Dîm Rheoli’r Coleg yn arwain ar ymgorffori Gwerthoedd Prydeinig, 

ynghyd â’r corff llywodraethu. Bydd yr Uwch Dîm Rheoli yn sefydlu canllawiau a 
chamau gweithredu i’w cymryd drwy gydol ymgyrch y Coleg i sicrhau bod pawb yn 
deall Gwerthoedd Prydeinig ac yn rhan annatod o ddiwylliant y Coleg gan 
adlewyrchu Gwerthoedd y Coleg. 

​  
6.3​ Bydd hyn yn cael ei gyflawni drwy:  

●​ Hyrwyddo gwerthoedd craidd parch, cydraddoldeb ac amrywiaeth, 
cymdeithas ddemocrataidd, llais a chyfranogiad dysgwyr ledled y Coleg 

●​ Meithrin dealltwriaeth cydweithwyr a myfyrwyr o'r materion sy'n ymwneud ag 
eithafiaeth a'u hyder i ymdrin â nhw 

●​ Gweithio'n weithredol gydag ysgolion lleol, awdurdodau lleol, yr heddlu ac 
asiantaethau eraill i sicrhau bod pob cydweithiwr yn y coleg yn ymwybodol 
o'u dyletswyddau statudol o dan Prevent fel nad yw pobl ifanc yn cael eu 
radicaleiddio gan asiantaethau allanol, 

 
 
7​ Cyfrifoldebau 
 
Bydd y Coleg yn: 
 
7.1​ Gwneud yn siŵr bod dysgwyr yn teimlo'n ddiogel/saff a'u bod eu llais yn cael ei 

glywed, a'u bod yn gwybod at bwy y gallant droi os ydynt yn poeni neu mewn 
trafferth. 

​  
7.2​ Dynodi cydweithiwr i fod â chyfrifoldeb cyffredinol dros amddiffyn plant ac oedolion 

sydd mewn perygl, a fydd hefyd yn Bwynt Cyswllt Unigol ar gyfer Pryderon Prevent 
(SPOC). Dyma Bennaeth y Gwasanaethau Dysgwyr (Person Diogelu Dynodedig) a 
fydd yn sicrhau bod pob cydweithiwr a llywodraethwr yn ymwybodol o'r enw a'r rôl 
dan sylw. 

 
7.3​ Dynodi cydweithwyr i fod â chyfrifoldeb uniongyrchol am reoli pob mater sy’n 

ymwneud â phryderon ynghylch dysgwyr o ddydd i ddydd. Y rhain fydd y 
Swyddogion Lles sydd wedi’i lleoli ar bob safle. 

 
7.4​ Atgyfeirio pob pryder neu honiad o gam-drin ar unwaith at Uned Eithafiaeth a 

Gwrthderfysgaeth Cymru (WECTU). 
 
7.5​ Bydd y SPOC yn cynrychioli’r coleg mewn cyfarfodydd amlasiantaeth/cyfarfodydd 

Panel Sianel mewn perthynas â’r atgyfeiriad. Bydd y SPOC yn gyfrifol am sicrhau 

bod pob cydweithiwr yn cael eu briffio am y rheoliadau a’r arfer a amlinelli yn y polisi 
hwn. Bydd y broses hon yn cael ei monitro gan y Grŵp Diogelu. 

 
7.6​ Bydd y SPOC yn ymdrin â cheisiadau am wybodaeth gan yr Heddlu/Gwasanaethau 

ynghylch dysgwyr unigol yn unol â deddfwriaeth gyfredol.   
 
7.7 ​ Cadw cofnodion cyfrinachol a diogel o bob atgyfeiriad Prevent. Mae'r SPOC yn 

gyfrifol am sicrhau bod copïau o ffurflenni atgyfeirio a dogfennaeth berthnasol yn cael 
eu cadw'n ddiogel yn unol â Pholisi Diogelu Data'r Coleg. Mae cyfrinachedd yn 
hollbwysig, a dim ond ar sail 'angen gwybod' y rhennir amheuon ac ymchwiliadau, o 
dan arweiniad Heddlu Gwrthderfysgaeth Gogledd Cymru/Uned Eithafiaeth a 
Gwrthderfysgaeth Cymru (WECTU). 

 
7.8​ Cynnal asesiad risg (Creu Cymunedau Dysgu Diogel) a fydd yn sicrhau bod polisïau 

a gweithdrefnau priodol ar waith i nodi a chefnogi unigolion a allai fod yn agored i 
niwed a/neu mewn perygl a hefyd i ddarparu goruchwyliaeth reoli glir o'r gofynion. 
Bydd yr asesiad risg hwn yn cael ei adolygu a'i ddiweddaru'n rheolaidd. 

 
7.9​ Sicrhau bod hyfforddiant digonol ar waith i bob cydweithiwr, gwirfoddolwr a phartner a 

bod cofnodion yn cael eu cadw. 
 
Bydd cydweithwyr yn: 
 
7.10​ Rhoi gwybod am unrhyw amheuon wrth y SPOC, neu’r Swyddog Lles ar y safle, trwy 

atgyfeiriad llafar neu drwy ddefnyddio Ffurflen Atgyfeiriad Diogelu’r Coleg. Ni ddylai 
cydweithwyr wneud unrhyw sylwadau nac unrhyw ddatganiadau a wnaed na 
chwestiynu’r dysgwr mewn unrhyw ffordd.  

 
7.11​ Cwblhau’r ffurflen Siaradwr Gwadd Allanol yn electronig 14 diwrnod cyn ymweliad 

neu sesiwn gyflwyno ar-lein. 
 
 

8.​ Y Broses Atgyfeirio 
 
8.1​ Gall unrhyw gydweithiwr neu ddysgwr nodi pryderon am gydweithiwr arall neu 

fyfyriwr sy'n agored i risg o gael eu radicaleiddio neu eu denu at eithafiaeth dreisgar, 
yn seiliedig ar wybodaeth y maent wedi'i derbyn neu ymddygiad y maen nhw neu 
unigolyn arall wedi sylwi arno. 

 
8.2​ Mae’r Coleg yn credu ei bod hi’n bwysig rhannu’r pryderon hynny mewn amgylchedd 

diogel a chefnogol, lle gellir cynnig ymyrraeth briodol, os oes angen. Dylid gwneud 
atgyfeiriad drwy’r broses Ddiogelu a fydd yn cael ei monitro gan y Swyddog Lles ar 
bob safle ac yna, os yn briodol, yn cael ei drosglwyddo i’r SPOC.  

 
8.3​ Yna bydd y SPOC yn trafod y pryder gyda’r cydweithiwr wnaeth ei godi ac os yn 

briodol yn atgyfeirio at Blismona Gwrthderfysgaeth, Heddlu Gogledd Cymru neu’n 
atgyfeirio i gael rhagor o gymorth gan dîm Diogelu’r Coleg.     

8.4​ Bydd y SPOC yn gwneud yr atgyfeiriad i'r asiantaeth statudol briodol. Bydd y SPOC 
yn cynrychioli'r coleg mewn cyfarfodydd amrywiol asiantaethau / cyfarfodydd Panel 
Sianel, mewn unrhyw fformat y gellid ei gynnal, boed yn bersonol neu'n rhithiol, 
mewn perthynas â'r atgyfeiriad. 

 
8.5​ Os oes pryder uniongyrchol o berygl i fywyd neu niwed, y broses atgyfeirio gywir yw 

ffonio 999 and then inform the SPOC at the earliest opportunity. 
 
8.6  Os bydd pryderon yn cael eu codi am gydweithiwr, argymhellir iddynt siarad â’r PDD, 

DBDD neu Bartner Busnes AD yn y lle cyntaf. Bydd angen darparu manylion y 
pryderon. Lle bydd perygl yn cael ei ganfod, efallai y bydd penderfyniad yn cael ei 
wneud i atgyfeirio i Heddlu Gogledd Cymru a’r Gwasanaethau Cymdeithasol. 

 
 
9.​ IRhannu Gwybodaeth 
 
9.1​ Er bod gan y coleg ddyletswydd i gydymffurfio â Rheoliad Diogelu Data Cyffredinol 

(GDPR), byddwn yn gweithredu yn unol â rhannu gwybodaeth gyfreithlon at 
ddibenion amddiffyn a diogelu myfyrwyr sydd mewn perygl o niwed. Gall hyn 
gynnwys cyfeirio at y Broses Sianel, a / neu atgyfeirio at Heddlu Gogledd Cymru (o 
dan delerau ei Gytundeb Rhannu Gwybodaeth). 

 
9.2​ Ni ddylai cydweithwyr ddatgelu gwybodaeth sy'n ymwneud â myfyriwr, eu lles neu 

wybodaeth bersonol heb awdurdodiad eglur i wneud hynny gan y Person Diogelu 
Dynodedig (PDD) neu'r Dirprwy Berson Diogelu Dynodedig. Mae'r cyfyngiad hwn yn 
cynnwys sefyllfaoedd lle gall cydweithiwr gael cais am wybodaeth gan rieni, 
gwarcheidwaid neu'r heddlu. Mae'n ofynnol i’r heddlu ddarparu ffurflen gais Data 
Personol wedi'i chwblhau i'r coleg. 

 
9.3​ Wrth wneud penderfyniad i rannu unrhyw wybodaeth gyda thrydydd partïon bydd y 

Coleg yn cadw at ei bolisïau Diogelu Data sydd mewn lle. Bydd cofnodion cyfrinachol 
o’r wybodaeth a rennir yn cael eu cadw gan SPOC y Coleg yn unol â chanllawiau o 
fewn polisïau’r Coleg. Mewn pob achos bydd rheidrwydd, cymesuredd, risg a, lle bo 
modd, cydsyniad yr unigolyn (neu rieni ar gyfer pobl o dan 18 oed) yn allweddol i 
benderfynu a fydd gwybodaeth yn cael ei rhannu. 

 
 

10.​ Hyfforddiant 
 
10.1​ Bydd dysgwyr yn cael hyfforddiant rheolaidd a gwybodaeth er mwyn rhoi gwybod 

iddynt am, ac ymwybyddiaeth o, agenda Prevent fel rhan o'u hyfforddiant diogelu a 
gefnogir gan wers benodol a gyflwynir ar draws Meysydd Cwricwlwm gan Anogwr 
Cynnydd. 

 
10.2​ Bydd gwybodaeth Agenda a Dyletswydd Prevent yn cael ei hyrwyddo drwy 
 

●​ Cynnwys y cwricwlwm, cynllunio gwersi a chynlluniau gwaith 
●​ Posteri diogelu  
●​ Polisi a gweithdrefnau diogelu  

●​ Gwybodaeth ymsefydlu ar-lein  
 

 
10.3​ Bydd cydweithwyr yn cael hyfforddiant ymwybyddiaeth a chanllawiau ar sut i ymdrin 

â:- 
 

●​ Deunydd ac ymddygiadau amhriodol  
●​ Datgeliadau gan ddysgwyr ynglŷn â dod i gysylltiad â gweithredoedd, 

safbwyntiau neu ddeunydd eithafol  
●​ Cael gafael ar ddeunydd eithafol ar-lein  
●​ Pryderon rhieni neu gyfoedion  
●​ Anoddefgarwch o wahaniaethau 
●​ Safbwyntiau gwrth-Orllewinol neu gwrth-Brydeinig  
●​ Yr effaith ar y myfyriwr a'r Sefydliad Addysg Uwch 

 
 

10.4​ Bydd y Coleg yn sicrhau bod cydweithwyr yn gyfarwydd â’r agenda Prevent, yn cael 
eu cefnogi trwy ddarparu hyfforddiant diweddaru, yn gallu hyrwyddo Gwerthoedd 
Prydeinig, yn deall sut y gallant adnabod arferion a gweithredoedd mewn myfyrwyr a 
chydweithwyr ac yn ymwybodol o'r camau i'w cymryd os byddant yn pryderu. Bydd 
hyfforddiant yn orfodol trwy fodiwl e-ddysgu'r coleg sydd ar gael i'r holl gydweithwyr 
ei gwblhau a’i ddiweddaru bob 3 blynedd. Mae cofnodion cwblhau yn cael eu cynnal 
gan Wasanaeth Adnoddau Dynol. 

 
10.5​ Disgwylir i’r partneriaid cyflwyno dysgu yn y gwaith gymryd rhan mewn hyfforddiant 

yn unol â chanllawiau'r coleg ac mae cydymffurfiaeth yn orfodol. 
 

10.6​ Mae Llywodraethwyr y Coleg yn cael diweddariadau ar faterion diogelu sy'n cynnwys 
yr agenda Prevent. Mae'r Llywodraethwyr yn cymryd rôl weithredol yn y Strategaeth 
Prevent ac yn cael hyfforddiant ac adroddiadau rheolaidd gan y Person Diogelu 
Dynodedig. 

 
10.7​ Bydd y Coleg yn cydnabod rôl y SPOC ac yn trefnu cymorth a hyfforddiant ac yn 

sicrhau bod y SPOC yn cynrychioli'r coleg mewn cyfarfodydd priodol. 
 
11.​ Yr Iaith Gymraeg  
 
11.1​ Yn unol â Safonau’r Iaith Gymraeg, bydd pob cyfarfod, gohebiaeth a gwasanaethau 
cymorth sy’n ffurfio rhan o’r prosesau hyn yn cael eu cynnig yn Gymraeg.  
 
 
12.​ Hysbysiad ESFA (Asiantaeth Ariannu Addysg a Sgiliau  
 
12.1​ Mae'n ofynnol, trwy'r cytundeb Amodau Ariannu, i golegau sy'n derbyn dyraniadau 
cyllido blynyddol gan yr Asiantaeth Ariannu Addysg a Sgiliau (ESFA) ar gyfer darparu 
addysg i fyfyrwyr 16 i 18 oed, neu unrhyw berson ifanc 19 i 25 oed sy'n destun Cynllun 
Iechyd a Gofal Addysg sydd angen cymorth ychwanegol sy'n costio dros £6,000, hysbysu'r 
ESFA am ddigwyddiadau Prevent difrifol. 

12.2​ Mae’r prif faterion/atgyfeiriadau Prevent y mae angen hysbysu’r ESFA amdanynt yn 
cynnwys;  

 
●​ Pan fydd y sefydliad, neu un o'i isgontractwyr yn destun ymchwiliad gan yr 

awdurdod lleol neu'r heddlu mewn cysylltiad â mater Prevent. 
●​ Pan fydd y Coleg yn atgyfeirio unigolyn at ddibenion penderfynu a ddylid 

atgyfeirio'r unigolyn dan sylw at banel i gynnal asesiad o dan adran 36 o 
Ddeddf Gwrthderfysgaeth a Diogelwch 2015 i weld i ba raddau y mae'r 
unigolyn dan sylw yn agored i gael eu denu at derfysgaeth 
 

 
12.3​ Mewn amgylchiadau o’r fath bydd y PDD yn sicrhau eu bod yn hysbysu’r ESFA bod 
atgyfeiriad wedi cael ei wneud, trwy’r ymholiadau uniongyrchol: 
Enquiries.ESFA@education.gov.uk, fel y nodwyd.  

 
 
 

DIWEDD 

